
Kular u Bah Paul
lyngba u CM ban
kren ïa ka Sorkar

India ïa ki jingdawa
ki samla pule NEHU
Shillong, Naiwieng, 19: U
Myntri ka Sorkar Jylla u Bah
Paul Lyngdoh ha ka sngi
Baar u la leit jngoh da lade hi
ïa ki samla pule jong ka
skulbah North Eastern Hill
University (NEHU) kiba
pynlong ïa ka jingïakhih shah
thngan kaba khlem pud sngi
ban dawa hiar shuki ïa u Vice
Chancellor u Prof. PS Shukla.

U Bah Paul Lyngdoh ha
ka jingïakren bad ki lad pathai
khubor u la ong, “kum u
samla pule barim jong kane
ka skulbah  ka long shisha
kaba sngewdiaw ban ïoh ïa
ka jinghiar arsut jong kane
ka skulbah. Ha ka por ba ngi
dang pule ha kane ka

KSU sha ki 59 ngut ki MLA: Leit
noh sha Delhi wat sahkut tang
ha ki ktien, ki shithi bad ki kular

ban rai la yn shu sngap beit,
ieh beit, dep shato beit ïa
kino kino ki jingjia ha India,
la kynthoh ka Khasi
Student’s Union (KSU) ïa ka
jingmih ki kynrum hapoh ka
skulbah NEHU.

“Ki ïarmangkalai la jied
ban mih khmat ïa ki paidbah,
ka dei ka kamram ka jong ki
ban ïa said ïa ka ïap ka im u
paidbah ha la ka jong ka jong
ka jylla ha khmat ka Sorkar
Pdeng,” ong ka KSU ha u
kyrwoh ba la phah da u Gen-
eral Secretary u samla
Donald V. Thabah haba
kyntu ïa ki nongmihkhmat ka
Jylla ban shimkhia halor ka

Bteng Sla 7 Bteng Sla 7

Ka jingtohkit ka dang ïaid, kyrpad u CS ïa ki samla
NEHU ban sangeh shwa ka jingshah thngan

Ki Samla pule skulbah  NEHU kiba pynlong ka jingshah
thngan. (Dur: Mawphor)

Shillong, Naiwieng, 19: Ki
mat ki jura ka jaidbynriew ki
mih beit man ka sngi, tangba
ka eh ban ïa syllok bad ka
Sorkar namarba ki heh Sorkar
ki bunkam shabar khamtam

sha nongbah Delhi. Ka Delhi
ka dei ka shnong pdeng ka
Sorkar India, kaba hangne ki
rai ïa ki mat la yn pynbha ne
yn pynsniew ïa kano kano
ka bynta ka India bad wat

Shillong, Naiwieng, 19: U
Chief Secretary jong ka
Sorkar Jylla u Bah Donald P.
Wahlang ha ka sngi Baar u
la leit hi dalade ban ïakynduh
markhmat ïa ki samla pule
jong ka skulbah North East-
ern Hill University (NEHU)
kiba dang pynlong da ka
jingïakhih shah thngan
khlem pud sngi ban dawa
hiar shuki ïa u Vice Chancel-
lor u Prof. PS Shukla.

Ha ka jingïakren bad ki
lad pathai khubor, u Chief

Secretary ula ong, “ngi wan
hangne da kawei ka jingthmu
ban kyrpad ïa ki samla pule
ba kin pynsangeh shwa
shipor ïa ka jingïakhih shah
thngan katba ka jingtohkit ka
dang ïaid sakhmat.”

“Nga la ïakren ruh bad
ki bad nga ong ruh ba balei
kin hap ban pynsangeh
shwa shipor ïa ka jingïakhih.
Nga sngewskhem bad nga
kyrmen ba kin ïashong
pyrkhat lang para ma ki

Bteng Sla 7

La khang pyrshah
ban pyntrei ïa ki

khynnah kiba hapoh
ka 14 snem ka rta

Shillong, Naiwieng 19: Ka
ophis Deputy Commissioner
& Chairperson, District Task
Force on Child Labour, East
Khasi Hills District, ka la
pyntip ïa ki paidbah ba ka
Child & Adolescent Labour
(Prohibition and Regulation)
Act, 1986 ka la khang pyrshah
ban pyntrei ïa ki khynnah kiba
hapoh ka 14 snem ka rta ha
kino kino ki kam. Ym shah ruh
ïa ki samla kiba hapdeng ka
14 bad 18 snem ka rta ba ki
shah pyntrei ne ban shah ba
kin trei khamtam ha ki jaka trei
kiba don jingma bad kane ka
dei kaba la buh hapoh ka
Schedule jong ka Act.

Kino kino kiba pyntrei
Bteng Sla 7

Pule Shuh shuh ïa ki khubor
na Jylla ha Sla 5 bad 7

Nang kiew ka jingbun ki longïing kiba duk ha jylla Meghalaya
Patricia Mukhim

Kito kiba shong ba sah ha sor
Shillong kim sngewthuh ïa ka
jingeh jingshon ki paidbah ha
nongkyndong. La ngi peit ha
jylla Meghalaya ne ha kylleng
ka ri India ruh ka jingduk ka la
nang kiew. Hooid kaba ka
sorkar kaba pynïaid da u
Myntri Rangbah duh,
Narendra Modi ka kop ba
kane ka ri India mynta ka lah
jan ïakot bad kiwei ki ri kum
ka ri Bilat (UK) ka Amerika
(USA) bad kiwei ki ri sepngi
ha ka ïoh ka kot ïa kaba la thew
da kata ka Gross Domestic
Product (GDP) lane ka

jingpynmih pisa ha ka ri na ki
kam bapher bapher. Hynrei
kiba bun ki riewstad kiba
shemphang ïa ka Economics
lane ka saian jong ka ïoh ka
kot ki ong ba kane ka jingkop
kam ïahap eiei ruh bad ka
jingshisha kaba ki shem ki
briew kane ka ri mynta.

Lada ngi phai sha ki ïew
ki hat ha kine ki khyndiat sngi,
ngi shem ba u piat u la kiew
dor haduh shispah (100)
tyngka shi kilo bad u phan uba
ju long u jhur jong ki kup
shilliang ki sem shiliang u la
kiew haduh 60 tyngka shi kilo.
Kane ka dei ka dor ha Ïew
Shillong kaba ka Laitumkhrah.

Lehse ha ïewduh kan kham
duna khyndiat. Ka umphniang
bam, u dai, ka shini bad kiwei
ki tiar bam ki lah kiew dor lut. U
jhur ruh bun ba ym kot bor
shuh ban thied. Yn nai ïakren
ïa u soh u pai lei lei. U
sohniamtra uba la sdang shlei
ha ïew ha hat mynta u
shongdor ym duna ïa ka
arphew tyngka uwei. Ki doc-
tor ki ong ba ki khunlung bad
ki khynnah kiba dang heh
dang san ki dei ban bam soh
bam kait ban ïoh ïa ki vitamin
ki ban tei ïa ka bor met bad bor
jabieng. Hynrei katno keiñ ki
longïing kiba lah ban kot bor
ban thied ïa kine ki jingbam

kiba tei met bad jabieng.
Dei na kane keiñ ka daw

ba kiba bun ki khynnah kim
kot ka bor jabieng ban
sngewthuh ïa kaba batai
jingbatai ki nonghikai ha skul.
Dei kane hi ruh ka daw ba kiba
bun ki heprit ki sah klas bad
ki sa pep skul noh syndon.

Ka jingban jong ka
jingduk bad ka jingbymïoh
kam ïohjam ka ban khia ïa kiba
bun ki ïing ym tang ha kane
ka jylla Meghalaya hynrei
kylleng ka ri. Ha kane ka jylla
jong ngi kaba ban khia eh ka
long ka jingbun khun than
eh jong ki longkmie. Nalor ba

Bteng Sla 5

Sa sha nongbah Dubai la shalan ïa
u Sohniamtra na jylla Meghalaya

Shillong, Naiwieng 19: Ka
tnat ki kam rep ka la
ïohpdiang ïa ki jingjop ha
kaba ïadei bad ka jingplie lad

ïa ka kam shalan kaba
nyngkong lyngba ka
jingpynïoh ïa ka GI-tagged
ïa u Soh Niamtra Khasi (Man-
darin) ban khaiï hapoh ka
Lulu Mall, Dubai, ha kaba ïa
kane ka kam la ïoh ruh ban
khaiï da ka Jirang Farmer Pro-
ducer Company (FPC) kaba
ha Ri-Bhoi. Ïa une u soh la
lah ban pynkit kumba 1 MT
da ka Air India Cargo na
Guwahati Customs sha
Dubai, kaba la pynlong ruh
ban kynjoh ha ka sien kaba

nyngkong ïa kane ka kam
khaiï da kaba pyndonkam
ruh ban kit ïa u soh lyngba ki
liengsuiñ.

Kane ka jingïoh ban
khaiï ka long ruh kum ka
jingplie lad ïa ka ïew jong ki
nongrep napoh Meghalaya
ha kaba kane kan kyntiew
ruh ïa ka ïoh ka kot jong ki.

 La ong ba bun sien ki
nongrep ki duna bha ban ïoh
ka lad ha ki kam khaïi hapoh
ki ïew kiba heh, naba

Bteng Sla 7

Naduh kad-liengsuiñ haduh madan Polo mih ki
paidbah ban pynkup burom ïa u Steve Jyrwa

Shillong, Naiwieng 19 : Ka
nongbah Shillong ha ka
janmiet sngi Ba-ar ka la
shongshit lut hadien ba u
lahduh ha ka lympung ïakob
shad jong ka India Best
Dancer Season 4, u Steve
Jyrwa u la wan ban ai khublei
hi markhmat ïa ki nongkyrshan
ha ka jingïalang kaba la
pynlong ha madan Polo.

U Steve u la mih dang
step na nongbah Mumbai
ban wan sha Shillong bad

Bteng Sla 5

Nangjur ka kam
khaïi rnga ha kane
ka jylla, watba la

shahkhang
Shillong, Naiwieng 19:
Kumba la julong manla ka por
tang shu la wan ka aïom tlang
ka kam khaïi bad thang rnga
ha kane ka jylla ka la ïaibteng
beit manla ka sngi wat
hapdeng ka jingkhang ka
Ïingbishar ïa ka jingpom
dieng pathar ha kane ka jylla.

Ka kam khaïi rnga wat la
ka kham duna ha ka por lyuir
hynrei tang mar shu sdang
kane ka aïom tlang kane ka
kam khaïi ka la thnam biang

Bteng Sla 5

Bteng Sla 5

Plie ka ophis
AGM ïa ka

rynsan e-Pension
Shillong, Naiwieng 19: Kum
shi bynta ka jingrakhe Audit
Week 2024, la plie paidbah ïa
ka rynsan e-Pension ba
thymmai jong ka Ophis u Ac-
countant General (A&E),
Meghalaya mynta ka sngi da
u John K Sellate, Pr Accoun-
tant General (Audit) bad Di-
rector General, Regional Ca-
pacity Building and Knowl-
edge Institute, Shillong.

Ha ka jingai jingkren ha U MDC ka Mawlai Bah Teiboklang Pathaw uba dang ai
khublei ia u Steve Jyrwa. (Dur: Mawphor)


